
I  MIŠLJENJE REVIZORA 

  
Uvod 
 
Izvršili smo reviziju finansijskih izvještaja (bilans stanja, pregled prihoda, primitaka i 
finansiranja, pregled rashoda budžeta po ekonomskim kategorijama, posebni podaci o 
platama i broju zaposlenih, pregled dinamike zapošljavanja, pregled stalnih sredstava u 
obliku stvari i prava i pregled kapitalnih ulaganja) u Direkciji za koordinaciju policijskih 
tijela Bosne i Hercegovine (u daljem tekstu: Direkcija) za godinu koja se završava 31. 
decembra 2012. godine i reviziju usklađenosti poslovanja sa odgovarajućim zakonima i 
propisima za 2012. godinu. 

 
Odgovornost rukovodstva 

 
Rukovodstvo Direkcije je odgovorno za pripremu i fer prezentaciju finansijskih izvještaja u 
skladu sa prihvaćenim okvirom finansijskog izvještavanja, tj. Zakonom o finansiranju 
institucija BiH, Pravilnikom o finansijskom izvještavanju institucija BiH i Pravilnikom o 
računovodstvu budžeta institucija BiH. Ova odgovornost uključuje i kreiranje, primjenu i 
održavanje internih kontrola koje su relevantne za pripremu  i prezentaciju finansijskih 
izvještaja koji ne sadrže značajne pogrešne iskaze usljed prijevare ili greške.  
 
Pored odgovornosti za pripremu i prezentaciju finansijskih izvještaja, rukovodstvo Direkcije 
potvrđuje da je tokom fiskalne godine osiguralo namjensko, svrsishodno i zakonito korištenje 
sredstava odobrenih budžetom institucije za ostvarivanje utvrđenih ciljeva, te ekonomično, 
efikasno i efektivno funkcioniranje sistema finansijskog upravljanja i kontrole u instituciji. 
 
Odgovornost revizora 
 
Naša je odgovornost da izrazimo mišljenje o finansijskim izvještajima na osnovu revizije. 
Reviziju smo izvršili u skladu sa Zakonom o reviziji institucija Bosne i Hercegovine (Službeni 
glasnik BiH, broj 12/06) i primjenljivim Međunarodnim standardima vrhovnih revizionih 
institucija (ISSAI). Ovi standardi zahtijevaju da postupamo u skladu sa etičkim zahtjevima i 
da reviziju planiramo i izvršimo na način koji omogućava da se, u razumnoj mjeri, uvjerimo 
da finansijski izvještaji ne sadrže značajne pogrešne iskaze. Revizija uključuje obavljanje 
postupaka u cilju pribavljanja revizionih dokaza o iznosima i objavama u finansijskim 
izvještajima. Izbor postupka je zasnovan na prosuđivanju revizora, uključujući procjenu rizika 
značajnog pogrešnog prikazivanja u finansijskim izvještajima usljed prevare ili greške. 
Prilikom procjene rizika revizor razmatra interne kontrole koje su relevantne za pripremu i fer 
prezentaciju finansijskih izvještaja u cilju osmišljavanja revizionih postupaka koji su 
odgovarajući u datim okolnostima, ali ne u svrhu izražavanja mišljenja o efikasnosti internih 
kontrola. Revizija također ocjenjuje finansijsko upravljanje, funkciju interne revizije i sistem 
internih kontrola. 
 
Pored odgovornosti za izražavanje mišljenja o finansijskim izvještajima, naša odgovornost je 
izražavanje mišljenja o tome da li su finansijske transakcije i informacije, po svim bitnim 
pitanjima, usklađeno sa odgovarajućim zakonima i propisima. Ova odgovornost uključuje 
obavljanje procedura kako bi dobili revizione dokaze o tome da li se sredstva koriste za 
odgovarajuće namjene koje su određene zakonom i propisom. Ove procedure uključuju 
procjenu rizika od značajnih neslaganja sa zakonima. 
 
Vjerujemo da su pribavljeni revizioni dokazi dovoljni i odgovarajući i da osiguravaju osnovu 
za naše mišljenje.  

Mišljenje  
 
Prema našem mišljenju, finansijski izvještaji Direkcije prikazuju fer i istinito, po svim bitnim 
pitanjima, stanje imovine i obaveza na 31.12.2012. godine i izvršenje budžeta za godinu koja 
se završila na navedeni datum u skladu sa prihvaćenim okvirom finansijskog izvještavanja. 
 
Finansijske transakcije i informacije prikazane u finansijskim izvještajima Direkcije u toku 
2012. godine bile  su u svim značajnim aspektima usklađene sa odgovarajućim zakonima i 
propisima.    
 
 
Isticanje predmeta 
 
Ne izražavajući rezervu na dato mišljenje, skrećemo pažnju na pravilnost popisa sredstava, 
obaveza i potraživanja (tačka 6. izvještaja) i efikasnost procesa javnih nabavki (tačka 7. 
izvještaja).  
 
 
 
Sarajevo, 10. 06.2013. godine  
 

 
 

 
 

 GENERALNI REVIZOR 
 

 

 Milenko Šego  
ZAMJENIK  

GENERALNOG 
REVIZORA 

 

 ZAMJENICA  
GENERALNOG 

REVIZORA 
 

Dževad Nekić  Božana Trninić 

II   IZVJEŠTAJ O REVIZIJI  

 

1.  Uvod 
 
Direkcija je osnovana Zakonom o Direkciji za koordinaciju policijskih tijela i o agencijama za 
podršku policijskoj strukturi Bosne i Hercegovine1 kao upravna organizacija u okviru 
Ministarstva sigurnosti BiH sa operativnom samostalnošću. 
Direkcija je otpočela sa radom 09.03.2010. godine imenovanjem direktora i dvojice 
zamjenika direktora od strane Vijeća ministara BiH na mandat od četiri godine. Na osnovu 
Odluke o preuzimanju poslova, objekata i sredstava za rad i zaposlenih, između Ministarstva 
sigurnosti BiH, Državne agencije za istrage i zaštitu i Direkcije za koordinaciju policijskih tijela 
BiH2, Direkcija je od Državne agencije za istrage i zaštitu 01.01.2011. godine preuzela 
poslove i zadatke, kao i ljudske i materijalno tehničke kapacitete za osiguranje VIP osoba i 
objekata te međunarodnu operativnu policijsku saradnju (Interpol) od strane Ministarstva 
sigurnosti BiH. 
Na sva pitanja organizacije i upravljanja te druga pitanja značajna za funkcioniranje Direkcije, 
kao što su: donošenje pravilnika o unutrašnjoj organizaciji, upravni nadzor, odnos između 
institucija BiH te odnos prema pravnim i fizičkim licima, u mjeri u kojoj nisu propisana 
Zakonom o direkciji, primjenjuje se Zakon o ministarstvima i drugim organima uprave BiH, 
Zakon o upravi i Zakon o policijskim službenicima BiH. 
Direkcijom rukovodi direktor koji ima dva zamjenika koji su za svoj rad odgovorni direktoru. 
Sjedište Direkcije je u Sarajevu. 
 
 

2.  Postupanje po ranijim preporukama 
 

Ured za reviziju institucija BiH izvršio je reviziju Direkcije za 2011. godinu i izrazio pozitivno 
mišljenje sa isticanjem predmeta. Osnova za izražavanje ovakvog mišljenja odnosi se na 
utvrđene slabosti u procedurama javnih nabavki kao i na neblagovremeno utvrđivanje 
potreba za promjenu strukture rashoda. 

U Izvještaju o reviziji za 2011. godinu  date su preporuke kojima se sugeriše preduzimanje 
određenih aktivnosti na unaprjeđenju poslovanja i otklanjanju nedostataka u daljem 
poslovanju.   
 
Direkcija je dostavila odgovor o preduzetim aktivnostima na prevazilaženju slabosti i 
nepravilnosti koje su identifikovane u izvještaju o reviziji. Uvidom u preduzete aktivnosti te 
osvrtom na realizaciju datih preporuka utvrdili smo sljedeće: 
 
 
Realizovane preporuke: 
 

 Obnovljene su i ažurirane CIPS prijave o mjestu prebivališta kao dokaz o ostvarivanju 
prava na naknade za prijevoz na posao i sa posla; 

 Obustavljene su nadopune mobilnih telefona putem „pre-paid“ bonova koje su se 
vršile kupovinom istih putem blagajne u visini odobrenog mjesečnog iznosa; 

 Nadograđen je sistem praćenja fakturisanih usluga, materijala i rezervnih dijelova za 
opravku i održavanje vozila na način da je za rezervne dijelove i materijal koji nisu 
predviđeni tenderskom dokumentacijom i ugovorom je zahtijevan i dostavljen važeći 
cjenovnik izabranog davaoca usluga te se vrši usaglašavanje sa istim; 

                                           
1 Službeni glasnik BiH, broj 36/08 
2 Službeni glasnik BiH, broj 94/10 

 Na osnovu objektivnih procjena prilikom restrukturisanja tekućih izdataka preciznije je 
određena visina sredstava u skladu sa stvarnim potrebama Direkcije; 

 Nadograđen je sistem planiranja sredstava za putne troškove tako da u 2012. godini 
nije bilo restrukturisanja sredstava na ovoj poziciji i isti su, u odnosu na 2011. godinu, 
manji za 190.822 KM na što je imalo utjecaja i smanjenje visine dnevnica u zemlji i 
inostranstvu; 

 Kako bi se stvorili preduslovi za uspostavu funkcije interne revizije, u Direkciji je, u 
julu 2012. godine, popunjeno mjesto internog revizora dok je u januaru 2013. godine 
dobijena saglasnost Centralne harmonizacijske jedinice BiH na Prijedlog pravilnika o 
izmjenama i dopunama Pravilnika o unutrašnjoj organizaciji i sistematizaciji radnih 
mjesta u Direkciji, u dijelu koji se odnosi na internu reviziju te je isti upućen na 
mišljenje Ministarstvu pravde BiH, Ministarstvu finansija i trezora BiH i Uredu za 
zakonodavstvo BiH.  

 
 
Preporuke u toku  
 

 U februaru 2013. godine Direkcija je izvršila analizu rentabilnosti voznog parka na 
način preispitivanja opravdanosti izdvajanja značajnih iznosa sredstava za pojedina 
vozila i predložila mjere u cilju racionalizacije istih s tim da će se ciljevi i efekti 
poduzetih radnji moći sagledati tek u narednoj godini; 

 Direkcija je u januaru 2013. godine uradila Analizu ostvarenih prekovremenih sati, ali 
je ista u formi izvještaja odnosno konstatacije, tako da ne pruža osnovu za 
identifikaciju i ispitivanje svih mogućih rješenja datog problema s ciljem racionalizacije 
sredstava odobrenih za ove namjene. U 2013. godini promijenjen je način osiguranja 
pojedinih objekata sa statusom DKP-a, prelaskom sa stalnog na kombinovano i auto-
patrolno osiguranje; 

 Direkcija je unaprijedila proces javnih nabavki ali još uvijek postoje slabosti sistema 
internih kontrola u smislu efikasnog provođenja postupaka. 

 
 
Nerealizovane preporuke:  
 

 Nisu realizovane aktivnosti u pogledu popunjavanja organizacione strukture s ciljem 
ostvarenja zadatih ciljeva i osiguranja racionalnog i ekonomičnog trošenja budžetskih 
sredstava; 

 Nisu izvršene izmjene i dopune Zakona o plaćama i naknadama u institucijama BiH 
čime bi se osigurala pravna osnova za isplatu posebnog dodatka na plaću policijskim 
službenicima i državnim službenicima koji obavljaju stručno-operativne poslove u 
Direkciji3. 

 
 

3.  Sistem internih kontrola  

 
Direkcija je odgovorna za kreiranje, primjenu i održavanje internih kontrola koje su relevantne 
za pripremu i prezentaciju finansijskih izvještaja i usklađenost poslovanja sa zakonima i 
pravilima.  
 

                                           
3 Preduzete su aktivnosti na rješavanju ovog problema čija realizacija zavisi od aktivnosti drugih nivoa vlasti u 

BiH. Radi što hitnijeg rješavanja ovoga pitanja, Direkcija se nekoliko puta (22.02., 18.10. i 24.12.2012. godine) 
obraćala Vijeću ministara BiH, ministru sigurnosti BiH, predsjedavajućoj Zajedničke komisije za odbranu i 
sigurnost Parlamenta BiH te Ministarstvu finansija i trezora BiH i inicirala izmjene i dopune Zakona o plaćama i 
naknadama u institucijama BiH. 

Problem sa kojim se Direkcija susretala u 2011. godini, a također je izražen i u 2012. godini, 
odnosi se na nedovoljnu popunjenost organizacione strukture što je naročito izraženo kod 
policijskih službenika u Sektoru za osiguranje VIP osoba i objekata, a što je za posljedicu 
imalo značajne izdatke na naknadama za prekovremeni rad koje su u 2012. godini uvećane 
za 74% u odnosu na 2011. godinu. Direkcija je aneksom uz zahtjev za dodjelu sredstava iz 
budžeta za 2012. godinu planirala uposliti 89 novozaposlenih od čega 55 policijskih 
službenika, dok je budžet odobren za zapošljavanje 12 lica (11 državnih službenika i 1 
zaposlenik) koji su bili planirani budžetom za 2011. godinu kao i za 55 policijskih službenika-
kadeta koji bi pohađali obuku i primali naknadu u iznosu od 25% osnovne plate početnog 
radnog mjesta stručne spreme koje ima kadet u skladu sa članom 29. Zakona o plaćama i 
naknadama u institucijama BiH. U 2012. godini okončana je konkursna procedura za 
upošljavanje državnih službenika i zaposlenika dok je konkursna procedura za upošljavanje 
55 policijskih službenika-kadeta, koja je započeta 28.12.2012. godine, poništena zbog 
neusaglašenosti uslova propisanih konkursnom procedurom sa uslovima definisanim 
Zakonom o policijskim službenicima BiH. 
 
Radi otklanjanja slabosti koje su konstatovane kod određenih procesa u Izvještaju o reviziji 
za 2011. godinu poduzete su mjere i nadograđeni  sistemi internih kontrola prilikom 
planiranja sredstava za putne troškove, praćenja izdataka za opravku i održavanje vozila, 
upravljanja troškovima mobilnih i fiksnih telefona te procedura javnih nabavki. U februaru 
2013. godine  izrađena je analiza rentabilnosti voznog parka sa predloženim mjerama za 
racionalizaciju troškova vezanih za upotrebu automobila dok je 30.01.2013. godine urađena 
analiza ostvarenih prekovremenih sati koja je više u formi izvještaja odnosno konstatacije 
bez predloženih mjera za racionalizacijom naknada za prekovremeni rad. U cilju 
racionalizacije sredstava odobrenih za produženi rad početkom 2013. godine promijenjen je 
način osiguranja za pojedine objekte sa statusom DKP-a.  Po preporukama prethodne 
revizije za 2012. godinu  obustavljene su isplate naknada za odvojeni život i smještaj usljed 
internog premještaja za četiri policijska službenika, te je izvršen obračun i povrat sredstava 
od zaposlenih za više obračunate naknade za odvojeni život. Također, po preporukama 
prethodne revizije za 2012. godinu uočeni su pomaci u otklanjanju nepravilnosti 
ustanovljenih kod putnih troškova a odnose se na obračun dnevnica u inostranstvu u 
slučajevima kad su osigurana dva obroka dok se pravdanje putnih naloga u svim slučajevima 
još uvijek ne vrši u propisanom roku niti se uz putne naloge prilažu avio karte kako bi se 
osigurao ispravan obračun troškova službenog puta. U 2012. godini uočene su slabosti kod 
sistema planiranja budžeta odnosno izrade operativnih planova za izvršenje budžeta te 
praćenja izvršenja budžeta koje se ogledaju u prilično velikom broju i vremenskom razdoblju 
izvršenih restrukturiranja rashoda (četiri puta promjena namjenske strukture kapitalnih 
izdataka u zadnjem kvartalu tekuće godine i jedna promjena tekućih izdataka u decembru 
tekuće godine).  
 
Vezano za uspostavu jedinice interne revizije u skladu sa Zakonom o internoj reviziji 
institucija BiH i Odlukom o kriterijima za uspostavljanje jedinice interne revizije u institucijama 
BiH4 Direkcija je dostavila zahtjev za dobijanje saglasnosti Centralnoj harmonizacijskoj 
jedinici BiH, u vezi sa dijelom Pravilnika o unutrašnjoj organizaciji koji se odnosi na internu 
reviziju. Centralna harmonizacijska jedinica BiH je 14.01.2013. godine dala saglasnost na 
Prijedlog pravilnika o izmjenama i dopunama Pravilnika o unutrašnjoj organizaciji i 
sistematizaciji radnih mjesta u Direkciji, u dijelu koji se odnosi na internu reviziju te je isti 
upućen na mišljenje Ministarstvu pravde BiH, Ministarstvu finansija i trezora BiH i Uredu za 
zakonodavstvo BiH. 
S obzirom na to da je Direkcija u julu 2012. godine popunila mjesto internog revizora, 
aktivnosti koje su se provodile u toku 2012. godine odnosile su se na pripremu i izradu 
Strateškog plana rada interne revizije Direkcije za period 2013.- 2015. godine te Godišnjeg 
plana rada interne revizije za 2013. godinu.   

                                           
4 Službeni glasnik BiH, broj 49/12 

4.  Budžet  
 
Zakonom o budžetu institucija Bosne i Hercegovine i međunarodnih obaveza Bosne i 
Hercegovine za 2012. godinu 5 Direkciji su odobrena sredstva iz budžeta u iznosu od 
27.537.000 KM. Direkciji su Odlukom Vijeća ministara BiH od 05.04.2012. godine odobrena 
sredstva budžetske rezerve u iznosu od 61.239 KM tako da je ukupno odobreni budžet 
Direkcije za 2012. godinu iznosio 27.598.239 KM. 
 
Izvršenje budžeta Direkcije sa 31.12.2012. iznosilo je 26.404.061 KM što je manje od 
odobrenog budžeta za 1.194.178 KM, ili što predstavlja 96 % realizacije budžeta.  
 
Na osnovu Instrukcije za budžetske korisnike br. 2.6 Direkcija je dostavila zahtjev za dodjelu 
sredstava iz budžeta za 2012. godinu do nivoa usvojenog budžeta za 2011. godinu u iznosu 
od 25.159.864 KM. U skladu sa navedenom Instrukcijom Direkcija je uputila i Aneks uz 
prijedlog budžeta u iznosu od 6.231.607 KM za zadatke i aktivnosti koje se ne mogu 
finansijski osigurati u okviru usvojenog budžeta za 2011. godinu (na bazi 850 zaposlenih i 55 
policajaca za školovanje) tako da je ukupni prijedlog budžeta za 2012. godinu iznosio 
31.391.470 KM. Ministarstvo finansija i trezora BiH je 05.04.2012. godine obavijestilo 
Direkciju da je ukupni zahtjev od 31.391.470 KM umanjen na 27.537.000 KM na bazi 828 
zaposlenih, tj. samo za 12 novih zaposlenih koje je bilo odobreno u 2011. godini i 55 
policajaca za školovanje. 
Direkcija je u zadnjem kvartalu tekuće godine na osnovu Odluke Ministarstva finansija i 
trezora BiH7 izvršila jedno restrukturiranje tekućih izdataka na način da su umanjeni izdaci 
zakupa za 70.000 KM, a uvećani izdaci za telefonske i poštanske usluge za 16.000 KM i 
izdaci za energiju i komunalne usluge za 54.000 KM. Također su izvršene četiri izmjene 
namjenske strukture kapitalnih ulaganja u okviru opreme na osnovu saglasnosti Ministarstva 
finansija i trezora BiH i to: 28.09.2012. godine povećanjem opreme za prijenos podataka za 
29.000 KM i motornih vozila za 150.000 KM a smanjenjem softvera za 29.000 KM, policijske 
opreme za 143.010 KM i  KDZ opreme za 6.990 KM, zatim 28.11.2012. godine u iznosu od 
21.000 KM povećanjem oprema za prijenos podataka  i smanjenjem softvera, te 25.12.2012. 
godine u iznosu od 23.000 KM povećanjem policijske opreme a smanjenjem oprema za KDZ  
i na kraju 16.01.2013. godine u iznosu od 230 KM povećanjem kompjuterske opreme i 
smanjenjem ostalih uredskih mašina.  
 
Promjena strukture rashoda je, između ostalog, uzrokovana zbog nepoznavanja svih 
okolnosti prilikom izrade projekcije budžeta (način korištenja prostora za smještaj Direkcije 
bez naknade ali sa plaćanjem energetskih, komunalnih i drugih usluga, osiguranje licenci od 
strane Ministarstva komunikacija i transporta BiH) zatim još uvijek prisutnih slabosti u 
procesu praćenja izvršenja budžeta te neusaglašenosti plana i potreba za kapitalna ulaganja 
u pogledu visine sredstava, količine i vrste.  
 
 
S obzirom na učestalost i broj restrukturisanja u kratkom vremenskom periodu, 
preporučujemo Direkciji da unaprijedi procedure planiranja i praćenja izvršenja 
budžeta.  
  
 
Pregled rashoda budžeta za 2012. godinu prikazan je u Tabeli I u prilogu izvještaja.  

 
 

                                           
5 Službeni glasnik BiH, broj 42/12 
6 Ministarstvo finansija i trezora BiH, broj 05-02-1-138-1/12 od 15.02.2012. godine 
7 Ministarstvo finansija i trezora BiH, broj 05-16-1-10249/12 od 24.12.2012. godine 

 Program rada i Izvještaj o radu 

  
Program rada: U skladu sa članom 8. stav 1. tačka b) Zakona o Direkciji za koordinaciju 
policijskih tijela i o agencijama za podršku policijskoj strukturi BiH, Direkcija je sačinila 
Program rada za 2012. godinu prema Uputstvu o postupku pripreme Programa rada Vijeća 
ministara BiH8. Nakon dobijenog pozitivnog mišljenja na Program rada za 2012. godinu od 
strane Ministarstva finansija i trezora BiH isti je 05.04.2012. godine dostavljen Ministarstvu 
sigurnosti BiH  da ga proslijedi Vijeću ministara BiH na usvajanje.  
U programu rada poseban akcenat je stavljen na izgradnji kapaciteta neophodnih za 
efikasno obavljanje poslova iz svoje nadležnosti, uzimajući u obzir i obaveze za realizaciju 
aktivnosti iz Mape puta za liberalizaciju viznog režima sa Evropskom unijom kao i obaveze 
koje proizilaze iz Izvještaja Evropske komisije o napretku u BiH za 2011. godinu. Programom 
rada definisana je misija i vizija Direkcije i postavljeni su strateški ciljevi na čijoj realizaciji će 
se raditi u pravcu ispunjenja misije i vizije Direkcije. U okviru svakog strateškog cilja 
predstavljeno je trenutno stanje, buduće očekivano stanje i zadaci dok su u okviru zadataka 
definisane aktivnosti, nosioci aktivnosti, pokazatelji realizacije i rokovi za izvršenje istih 
vezani za tekuću godinu. Prema tome, Program rada sadrži elemente strateškog plana 
razvoja institucije jer sadrži misiju i viziju  te je na osnovu sačinjenog opisa trenutnog stanja 
definisano buduće očekivano stanje, s tim da je Program rada sačinjen za razdoblje od jedne 
godine u odnosu na strateški plan koji treba biti višegodišnji. 
Postavljeni strateški ciljevi se odnose na: 
 

1. razvijanje i jačanje komunikacije, koordinacije i saradnje između policijskih tijela BiH i 
njihove saradnje sa odgovarajućim tijelima u BiH u pravcu efikasnijeg suprotstavljanja 
svim oblicima kriminaliteta; 

2. uspostavljanje i unaprjeđivanje međunarodne operativne policijske saradnje radi 
efikasnijeg suprotstavljanja međunarodnom kriminalitetu; 

3. kontinuirano unapređivanje zaštite VIP osoba i objekata; 
4. pravovremeno osiguranje objedinjenih informacija o sigurnosnom stanju u BiH za 

nadležna policijska i druga tijela u BiH; 
5. kontinuirano jačanje kapaciteta za upravljanje i podršku u pravcu kvalitetnijeg 

obavljanja poslova iz nadležnosti Direkcije. 
 
 
Preporučujemo Direkciji da u narednom periodu posveti pažnju strateškom planiranju 
kao posebnom višegodišnjem strateškom procesu za razliku od Programa rada koji se 
izrađuje za razdoblje od jedne godine. 
 
Izvještaj o radu: Direkcija je izradila Izvještaj o radu u skladu sa Uputstvom o metodologiji 
izrade Izvještaja o radu Vijeća ministara BiH9. Na osnovu člana 8. stav 2. tačka f) Zakona o 
Direkciji za koordinaciju policijskih tijela i o agencijama za podršku policijskoj strukturi BiH, 
Izvještaj o radu za 2012. godinu dostavljen je Ministarstvu sigurnosti BiH 27.02.2013. godine 
da ga proslijedi Vijeću ministara BiH na usvajanje. Vijeće ministara BiH je 13.03.2013. 
godine razmatralo i usvojilo Izvještaj o radu Direkcije koji je dostavljen u sklopu Izvještaja o 
radu Ministarstva sigurnosti BiH. 
U daljem tekstu, a prema Izvještaju o radu Direkcije za 2012. godinu navodimo neke od 
provedenih aktivnosti u sklopu zadataka prema planiranim strateškim ciljevima za 2012. 
godinu zatim probleme sa kojima se Direkcija susretala prilikom provođenja istih kao i  
krajnje rezultate provedenih aktivnosti ka realizaciji postavljenih ciljeva. 
 
 

                                           
8 Službeni glasnik BiH, broj 21/07 
9 Službeni glasnik BiH, broj 96/09 

- Strateški cilj 1.  
U cilju implementacije Sporazuma o uspostavljanju sistema elektronske razmjene 
podataka između policijskih tijela i tužilaštava uspostavljen je sistem za elektronsku 
razmjenu podataka s tim da su preostale još neke obaveza policijskih agencija 
vezane za kreiranje nedostajućih web servisa. U cilju realizacije započete aktivnosti iz 
2011. godine vezano za usaglašavanje i potpisivanje Memoranduma o saradnji, 
pružanju pomoći i koordinaciji poslova iz oblasti obavještavanja i oblasti zaštite lica i 
objekata, te implementacija obaveza koje iz njega proizilaze nastavljene su aktivnosti, 
međutim tekst još nije usaglašen. Uspostava rada Operativnog centra koji bi vršio 
dnevno prikupljanje i objedinjavanje sigurnosnih informacija od značaja za BiH 
direktno je vezana za usaglašavanje naprijed navedenog memoranduma. 
 

- Strateški cilj 2. 
Nastavljena je saradnja, korespondencija, komunikacija i koordinacija sa svim 
članicama INTERPOL-a i agencijama za provođenje zakona u BiH koja se ogledala u 
zaprimanju i obradi predmeta kako od domaćih organa tako i na zahtjev drugih 
članica INTERPOL-a vezano za oblast kriminaliteta. 

 
- Strateški cilj 3. 

Aktivnosti vezane za unapređivanje zaštite VIP osoba i objekata većinom su se 
ogledale u obučavanju policijskih službenika, dopunama Odluke o određivanju lica, 
objekata i imovine koji se štite kao i Uputstva o mjerama i načinu zaštite lica, 
objekata, imovine i dr.  

 
- Strateški cilj 4.  

Kontinuirano prikupljanje, objedinjavanje i analiziranje dnevnih izvještaja dostavljenih 
od policijskih agencija u BiH te drugih izvora informacija, s ciljem uočavanja rizika 
prijetnji za sigurnost u BIH i sačinjavanje analitičkih izvještaja sa preporukama 
uslovljeno je potpisivanjem Memoranduma o saradnji, pružanju pomoći i koordinaciji 
poslova iz oblasti obavještavanja i oblasti zaštite lica i objekata čiji tekst još nije 
usaglašen.  
 

- Strateški cilj 5.  
Vezano za jačanje kapaciteta za upravljanje i podršku kvalitetnijem obavljanju 
poslova iz nadležnosti Direkcije sprovodile su se aktivnosti na kreiranju web stranice, 
obuku uposlenika, provođenje unutrašnjih istraga u vezi propusta u radu zaposlenika 
i dr. 

 
 

Vijeće ministara BiH je usvojilo 2009. godine Strategiju za borbu protiv korupcije za period 
2009. - 2014. godina i Akcioni plan za provođenje strategije za borbu protiv korupcije za isti 
period. U skladu sa ovim, Direkcija je 19.10.2011. godine donijela Akcioni plan za borbu 
protiv korupcije za period 2011. – 2014. godina.  
 
Opća svrha Akcionog plana je smanjenje korupcije i podizanje na viši nivo antikorupcijske 
kulture u Direkciji, te saradnja sa drugim domaćim i međunarodnim policijskim agencijama u 
borbi protiv korupcije. Definisani su sljedeći ciljevi Akcionog plana: 
 

1. jačanje i razvoj ljudskih i materijalno-tehničkih kapaciteta u Direkciji; 
2. uspostavljanje i razvijanje mehanizama prevencije u cilju trajnog otklanjanja 

uslova za nastanak i razvoj korupcije u Direkciji; 
3. izgradnja povjerenja i partnerstva policijskih organa i građana u borbi protiv 

korupcije; 
4. izgradnja mreže za borbu protiv korupcije koja će uključivati aktere od lokalnog do 

međunarodnog nivoa. 

U skladu sa obavezama koje proizilaze iz Akcionog plana Direkcije za borbu protiv korupcije, 
Sektor za stratešku analizu, procjene, planiranje i IT podršku sačinio je evaluacijski Izvještaj 
o provedenim aktivnostima tokom 2011. i 2012. godine i isti dostavio Kabinetu direktora.  
U daljem tekstu, a prema gore navedenom izvještaju navodimo neke od aktivnosti koje su se 
provodile, a odnose se na sljedeće: kontinuiranu obuka policijskih i državnih službenika za 
borbu protiv korupcije kroz različite vidove edukacije, seminara i radionica; doneseno 
Uputstvo o izvještavanju o radu i informisanju organizacionih jedinica u Direkciji; kontinuirano 
provođenje inspekcijskog nadzora te predlaganje mjera za otklanjanje evidentiranih propusta 
u radu; donesen Etički kodeks policijskih službenika te praćenje njegove primjene; na nivou 
Direkcije sačinjena baza podataka o pojavnim oblicima korupcije. 
Direkcija je prezentovala da u izvještajnom periodu 2011. i 2012. godina nije bilo prijavljenih 
niti otkrivenih ponašanja zaposlenih u Direkciji koji se mogu dovesti u vezu sa koruptivnim 
ponašanjem. 

  
 

 
5.  Pregled rashoda budžeta  
 
Ukupni rashodi Direkcije  u  2012. godini iznose 26.404.061 KM. Od toga, rashodi za tekuće 
izdatke iznose 25.507.771 KM i rashodi za kapitalne izdatke  896.290 KM.  
 

5.1.  Tekući izdaci 

 

 Bruto plate  
 
Ukupno ostvarene bruto plaće i naknade iz plaća iznose 18.499.082 KM. Broj zaposlenih sa 
31.12.2012. godine iznosi 823 zaposlena, s tim da je jedan zaposlenik angažovan na 
određeno vrijeme. U toku 2012. godine u Direkciji je radni odnos zasnovalo dvanaest (12) 
osoba, dok je šest (6) zaposlenih sporazumno prekinulo radni odnos radi zaposlenja u druge 
institucije. U Direkciji je pod suspenzijom pet (5) zaposlenih (jedan  od 2011. godine i četiri 
od 2012. godine). 
Obračun plata izvršen je u skladu sa Zakonom o plaćama i naknadama u institucijama BiH10.  
Obračun i isplata posebnog dodatka na osnovnu plaću za policijske službenike u skladu sa 
članom 19. stav (4) Zakona o plaćama i naknadama u institucijama BiH i dalje se vrši na 
osnovu prijedloga Odluke o određivanju visine posebnog dodatka na platu policijskim 
službenicima koja se primjenjivala u Državnoj agenciji za istrage i zaštitu (SIPA). Međutim,  
pravo na ostvarivanje posebnog dodatka policijskim službenicima zaposlenim u Direkciji nije 
definisano Zakonom o plaćama i naknadama u institucijama BiH iz razloga što je Direkcija 
osnovana nakon stupanja na snagu spomenutog zakona.  Kako bi se osigurala pravna 
osnova za isplatu posebnog dodatka policijskim službenicima zaposlenim u Direkciji,  kako 
prethodne tako i ove godine, Direkcija je preduzimala aktivnosti i obraćala se nadležnim 
institucijama BiH za rješavanje ovog problema.  
Tako je Direkcija 22.02.2012. godine uputila informaciju predsjedavajućem Vijeća ministara 
BiH, njegovim zamjenicima i predsjedavajućoj Zajedničke komisije za odbranu i sigurnost 
Parlamenta BiH da je već nekoliko puta inicirala izmjene Zakona o plaćama i naknadama u 
institucijama BIH, te da je donijela Prijedlog odluke o utvrđivanju posebnog dodatka na plaću 
u Direkciji. Nadalje, Direkcija je 18.10.2012. godine uputila  dopis ministru finansija i trezora 
BiH i ministru sigurnosti BiH u kojem inicira prijedlog zakona o izmjeni i dopuni Zakona o 
plaćama i naknadama u institucijama BiH. Također, ponovo je 24.12.2012. godine uputila 
informaciju ministru sigurnosti BiH u vezi regulisanja prava na isplatu posebnog dodatka 

                                           
10 Službeni glasnik BiH, broj 50/08, 35/09, 75/09, 32/12, 42/12, 50/12 

policijskim službenicima, međutim, po pitanju regulisanja ove problematike nisu učinjeni 
pomaci. 
 
Ističemo činjenicu da je odredbama člana 33.Zakona o Direkciji za koordinaciju policijskih 
tijela i o agencijama za podršku policijskoj strukturi BiH  propisana obaveza da se svi zakoni 
relevantni za rad Direkcije usklade sa ovim zakonom u roku od šest mjeseci. 
 
 
Radi regulisanja prava na poseban dodatak policijskim službenicima i državnim 
službenicima koji obavljaju stručno-operativne poslove u Direkciji, ponovo 
naglašavamo kako je neophodno okončati radnje vezane za izmjene i dopune Zakona 
o plaćama i naknadama u institucijama BiH. Direkcija treba i dalje nastaviti sa 
aktivnostima s ciljem rješavanja ovoga pitanja. 
 
Naknada za produženi rad: Direkcija je u izvještajnom periodu, na ime naknade za 
produženi rad isplatila sredstva u neto iznosu od 443.345 KM, što je za 188.744 KM više 
nego u 2011. godini. Naknada za produženi rad uglavnom je isplaćivana policijskim 
službenicima u Sektoru za osiguranje VIP lica i objekata. Direkcija je 30.01.2013. godine 
napravila analizu ostvarenih prekovremenih sati i ustanovila da je osnovni razlog ostvarivanja 
prekovremenih sati nedovoljna popunjenost organizacione strukture koja je naročito izražena 
u navedenom sektoru (od planiranog broja zaposlenih po Pravilniku o sistematizaciji koji 
iznosi 1.082 sa 31.12.2012. zaposleno je 729 lica). Međutim navedena analiza je više u formi 
izvještaja o ostvarenim prekovremenim satima, bez predloženih mjera za racionalizacijom 
sredstava odobrenih za ove namjene. Direkcija je od 01.01.2013. godine promijenila način 
osiguranja pojedinih objekata sa statusom DKP-a na način da se sa stalnog osiguranja 
prešlo na kombinovano i auto–patrolno osiguranje, s tim da će se efekti ovih promjena moći 
sagledati tek u narednoj godini. 
 
Uvažavamo činjenicu da je jedan od razloga za značajno ostvarivanje naknada za 
prekovremeni rad nedovoljna popunjenost organizacione strukture, način osiguranja 
objekata i lica kao i vanredne okolnosti. Međutim i dalje sugerišemo Direkciji da 
insistira na izradi kvalitetnije analize angažovanja zaposlenih putem prekovremenog 
rada u cilju racionalizacije sredstava odobrenih za ove namjene. Prilikom izrade 
analize voditi računa o tome kako je svrha iste  da osigura dobro upravljanje javnim 
resursima, pruži analitičku osnovu za proces donošenja odluka kao i da olakša 
identifikaciju i ispitivanje svih mogućih rješenja datog problema. 
 
Stimulacije: Ukupno isplaćene novčane nagrade (stimulacije) iznose 27.798 KM. Stimulacije 
su isplaćivane za rad u komisijama za javne nabavke, disciplinskim komisijama, dodatnog 
obavljanja posla kao i za postignute uspjehe u radu. Visina naknade za rad u komisijama 
definisana je rješenjem, a isplaćivana je uglavnom kvartalno, na osnovu izvještaja o radu 
komisije. Godišnji raspon isplate stimulacija kreće se od 40 KM do 3.464 KM. Stimulacije radi 
kvalitetnog i dodatnog obavljanja posla kao i za postignute uspjehe u radu isplaćivane su 
jednom do dva puta godišnje. 
 
 

 Naknade troškova zaposlenih 
 

Naknade troškova zaposlenih ostvarene tokom 2012. godine iznose 3.720.870 KM. Značajne 
naknade odnose se na izdatke za prijevoz (1.703.666 KM), topli obrok (1.201.982 KM), 
regres (244.853KM), pomoć u slučaju smrti ili teže bolesti (133.656 KM), odvojeni život          
(16.116 KM) i smještaj (29.195 KM). 
 
Isplate naknada vršene su u skladu sa Zakonom o plaćama i naknadama u institucijama BiH 
i  podzakonskim aktima koji regulišu pojedine vrste naknada.  

Naknade za odvojeni život i smještaj: Pregledom naknada za odvojeni život i smještaj 
uočeno je kako pravo na spomenute naknade ostvaruju i četiri policijska službenika koji su 
interno premješteni na lokaciju izvan trenutnog radnog mjesta. Ističemo, kako su policijski 
službenici bili već jednom interno premješteni na lokaciju izvan trenutnog mjesta rada, te 
kako je Zakonom o policijskim službenicima (članom 64. stav 4.) definisano kako premještaj 
policijskog službenika ne može trajati duže od jedne godine i ne može se ponoviti. Također, 
Odlukom Vijeća ministara BiH o načinu i postupku ostvarivanja prava zaposlenih u 
institucijama BiH na troškove smještaja, naknadu za odvojeni život i naknadu za privremeno 
raspoređivanje koja se primjenjuje od 01.06.2012. godine je definisano da se naknada za 
privremeno raspoređivanje može isplaćivati najduže do jedne godine. Po preporukama 
prethodne revizije za 2012. godinu da se od strane nadležnih institucija osiguraju tumačenja 
odredbi zakona i podzakonskih akata koji se odnose na predmetne naknade, Direkcija je od 
01.01.2013. godine ukinula pravo na odvojeni život i smještaj  za četiri policijska službenika. 
 

Također je konstatovano da se vrši isplata naknade za odvojeni život zaposlenim koji su 
upućeni na službeni put, koji traje duže od jednog dana, odnosno za koji se obračunava više 
od jedne dnevnice što je u suprotnosti sa Odlukom Vijeća ministara BiH o načinu i postupku 
ostvarivanja prava zaposlenih u institucijama BiH na naknadu za službeno putovanje. Po 
preporukama prethodne revizije za 2012. godinu izvršen je obračun i povrat sredstava od 
zaposlenih za više obračunate troškove odvojenog života.   
 
 

 Putni troškovi 
 
Ukupno ostvareni putni troškovi u 2012. godini iznose 1.152.178 KM. Od toga, troškovi 
putovanja u zemlji iznose 422.326 KM a troškovi putovanja u inostranstvu 729.852 KM. 
Značajni izdaci na putnim troškovima u inostranstvu odnose se na troškove prijevoza javnim 
sredstvima u inostranstvu  (157.561 KM), troškove smještaja u inostranstvu (332.395 KM) i 
troškove dnevnica u inostranstvu (232.031KM). 
Većina putnih troškova odnosi se na angažovanje policijskih službenika za neposredno 
osiguranje VIP lica u zemlji i inostranstvu, pratnju i osiguranje VIP delegacija u posjeti BiH 
kao i na vanredna osiguranja. 
U procesu revizije, uočeno je kako se u pojedinim slučajevima nije dosljedno poštovala 
Odluka Vijeća ministara BiH o načinu i postupku ostvarivanja prava zaposlenih u 
institucijama BiH na naknadu za službeno putovanje od 01.01.2012. godine u pogledu roka 
pravdanja putnih naloga, izdavanja putnih naloga, a da prethodni nisu opravdani, potpunog 
izvještaja o službenom putovanju kada se kao prijevozno sredstvo koristi službeni automobil 
(npr. vrijeme prelaska granice BiH). Također je uočeno da se prilikom pravdanja putnih 
naloga za službena putovanja u inostranstvu ne prilažu avio karte. Po preporukama 
prethodne revizije za 2012. godinu preduzete su aktivnosti na pravilnom obračunavanju 
dnevnica (30%) u inostranstvu u slučaju kada su osigurana dva obroka umjesto 50% kako se 
obračunavalo ranije, te se prilažu odluke o upućivanju na službena putovanja. 
 
Preporučujemo Direkciji dosljednu primjenu Odluke Vijeća ministara BiH o načinu i 
postupku ostvarivanja prava zaposlenih u institucijama BiH na naknadu za službeno 
putovanje.  
 
 

 Izdaci telefonskih i poštanskih usluga 
 
Izdaci telefonskih i poštanskih usluga ostvareni u 2012. godini iznose 138.790 KM. Značajni 
troškovi odnose se na izdatke za fiksne telefone (77.021 KM), mobilne telefone (35.825 KM) i 
troškove interneta (17.908 KM).  

Na osnovu internih akata Direkcije pravo na upotrebu mobilnih telefona sa 31.05.2012. 
godine ostvarivalo je 45 zaposlenih i to sa sljedećim ograničenjima: Direktor 350 KM, 
zamjenici direktora 300 KM, pomoćnici, šef kabineta, načelnici od 70 KM do 100 KM, šefovi 
odjela, komandiri jedinica 50 KM, vođe timova 30 KM.  
 
Odlukom o izmjenama i dopunama Odluke o troškovima i procedurama u vezi sa pravom na 
upotrebu mobilnih telefona u službene svrhe u Direkciji od 31.05.2012. godine smanjeni su 
dozvoljeni limiti za direktora sa 350 KM na 200 KM, zamjenike direktora sa 300 KM na 150 
KM, pomoćnike direktora sa 100 KM na 70 KM, šefu kabineta sa 100 KM na 70 KM, 
načelniku ureda za profesionalne standarde sa 100 KM na 70 KM, načelniku Odjeljenja u 
Sektoru za osiguranje VIP osoba sa 70 KM na 50 KM dok je za šefove odsjeka, komandire 
jedinica i vođe timova obustavljena naknada u visini od 30-50 KM. Od 01.06.2012. godine 
zaključen je ugovor sa M-tel za korištenje VPN poslovna mreže za 250 korisnika + 10 fiksnih 
telefona u grupi. U jedinstvenoj poslovnoj mreži VPN pozivanja su ograničena samo unutar 
iste sa pretplatom od 10 KM po broju s tim da 9 zaposlenih i to: direktor, dva zamjenika, tri 
pomoćnika, šef kabineta i dva načelnika posjeduju pretplatničke brojeve van VPN mreže sa 
gore navedenim ograničenjima. 
 
Upotreba fiksnih telefona regulisana je Pravilnikom o načinu korištenja fiksnih telefona u 
Direkciji  od 12.03.2012. godine čiji je sastavni dio lista popisa telefona sa ograničenjima. 
Odsjek za finansijsko-materijalne poslove i upravljanje budžetom prati potrošnju po 
utvrđenim ograničenjima a nadoknada prekoračenja se vrši kroz obustave na platu. 
 
 

 Nabavka materijala 
 

Ukupni izdaci za nabavku materijala iznose 973.497 KM. Značajni troškovi odnose se na 
izdatke za kompjuterski materijal (26.219 KM), vojni materijal (85.191 KM), odjeću, uniforme i 
platno (800.940 KM). 
 
Za nabavku gore navedene robe provedene su procedure izbora najpovoljnijeg dobavljača 
sa kojima su zaključeni ugovori. Nabavka i isporuka vršena je na osnovu potpune i 
vjerodostojne dokumentacije i u skladu sa zaključenim ugovorima u pogledu cijena i rokova. 
 
 

 Izdaci za upotrebu vozila 
 
Ukupni izdaci za upotrebu vozila iznose 582.831 KM. Značajni troškovi odnose se na izdatke 
za gorivo (353.075 KM) i izdatke za opravku i održavanje vozila  (150.614 KM).  
 
Službena vozila: Pravilnikom o načinu obilježavanja, korištenju i internim kontrolama 
tekućeg održavanja motornih vozila od 20.01.2011.godine utvrđeni su uslovi korištenja i 
odgovornost u korištenju motornih vozila, način evidentiranja upotrebe vozila i potrošnje 
goriva kao i vršenje internih kontrola tekućeg održavanja vozila. Direkcija raspolaže sa 63 
službenih vozila  s tim da se 3 vozila ne koriste. Odlukom o pravu na korištenje vozila tokom 
24 sata od 02.06.2011. godine dato je to pravo direktoru, zamjenicima direktora, šefu 
kabineta, pomoćnicima direktora, načelniku ureda za profesionalne standarde. Ustrojena je 
evidencija o korištenju službenih vozila i mjesečno se rade izvještaji o potrošnji goriva za sva 
službena vozila i dostavljaju se Kabinetu direktora. 
Uvidom u dostavljeni  pregled službenih vozila i troškova vozila Direkcije još uvijek su 
evidentna značajna izdvajanja za pojedina vozila (na primjer: Ford Mondeo  5 redovnih i 19 
vanrednih servisa, utrošeno 13.827 KM, Ford Mondeo 4 redovna i 3 vanredna servisa, 
utrošeno 10.545, Mitsubishi Pajero 4 redovna i 14 vanrednih servisa, utrošeno 11.332 KM, 
Ford Mondeo 6 redovnih i 12 vanrednih servisa, utrošeno 9.612 KM). Kao razlozi za 
značajna izdvajanja za pojedina vozila navode se prosječna starost vozila, veliki broj 

pređenih kilometara, namjena vozila koja su inferiorna u snazi u odnosu na vozila koja se 
prate kao i režim rada vozila koja se koriste u patrolnoj službi a odnose se na uslove gradske 
vožnje sa dosta radnih sati u mjestu i vrlo često sa cjelodnevnim radom motora. Po osnovu 
kasko premija za osiguranje vozila u 2012. godini ostvaren je povrat sredstava u iznosu od 
30.055 KM.  
Direkcija je u februaru 2013. godine uradila analizu rentabilnosti voznog parka na način 
utvrđivanja ukupnih troškova održavanja za sva vozila te preispitivanja opravdanosti 
izdvajanja značajnih iznosa sredstava za pojedina vozila i predložila mjere u cilju 
racionalizacije istih. Međutim ciljevi i efekti analize i predloženih mjera moći će se sagledati 
tek u narednoj godini. 
 
Cijeneći aktivnosti koje su preduzete u pogledu unaprjeđenja sistema upravljanja 
troškovima održavanja službenih vozila s ciljem racionalizacije istih, preporučujemo 
Direkciji da nastavi sa nadogradnjom sistema s osvrtom na ciljeve i efekte postignute 
na osnovu poduzetih aktivnosti. 
 
 

 Ugovorene usluge 
 
Izdaci za ugovorene usluge ostvareni su u iznosu 76.434 KM. Značajni troškovi odnose se 
na usluge reprezentacije (16.681 KM), ostale izdatke za informisanje (13.337 KM), ugovore o 
djelu  (10.849 KM) i ostale nespomenute usluge i dažbine (22.112KM).  
 
Usluge reprezentacije: Pravilnikom o reprezentaciji od 13.07.2011.godine definisano je šta 
se smatra pod internom i eksternom reprezentacijom i određeni su limiti za internu 
reprezentaciju (Direktor do 300 KM, zamjenici direktora do 250 KM, pomoćnici direktora do 
100 KM, šef kabineta do 100 KM i načelnik ureda za profesionalne standarde do 100 KM), 
dok eksterna reprezentacija nije ograničena ovim pravilnikom. Navedenom odlukom 
ostavljena je mogućnost odobravanja i većih iznosa reprezentacije, kao i nadoknade 
prekoračenja dozvoljenih limita, o čemu odlučuje direktor. Također je definisano da svaki 
račun vezan za eksternu reprezentaciju mora imati potpis lica koje je koristilo reprezentaciju 
kao i kratku napomenu o razlozima zbog kojih je nastao trošak reprezentacije. Povodi za 
troškove koji su učinjeni u svrhu eksterne reprezentacije odnose se na obilježavanje 
godišnjica, zvaničnih posjeta, radnih sastanaka i nabavku poklona.  
Konstatovano je da Direkcija uredno vodi evidenciju nastalih troškova, kao i da vrši odbijanje 
prekoračenja odobrenih limita.  
 
 
Ugovori о djelu: Procedurama o uslovima i kriterijima za angažovanje po osnovu ugovora o 
djelu od 12.03.2012. godine definisani su poslovi koji se mogu obavljati na osnovu ugovora o 
djelu, visina naknade, način podnošenja zahtjeva za angažovanjem kao i obaveza 
podnošenja izvještaja o obavljenom poslu. Međutim, navedenim procedurama utvrđeno je da 
se mogu angažovati lica koja ispunjavaju  propisane uslove u odredbama Pravilnika o 
unutrašnjoj organizaciji i sistematizaciji Direkcije te je i naknada određena u odnosu na iznos 
neto plaće predviđene Pravilnikom za konkretno radno mjesto. 
U 2012. godini bilo je angažovano 10 lica po osnovu ugovora o djelu s tim da je 8 lica bilo 
angažovano na poslovima koji su predviđeni Pravilnikom o sistematizaciji za što je, na 
godišnjem nivou, isplaćeno 9.549 KM, a odnose se na poslove stručnog savjetnika, 
ekonoma, održavanja čistoće, selidbe. Vremenski period angažovanja za 1 lice je trajao tri 
mjeseca (održavanje čistoće sa mjesečnom naknadom 600 KM), za 3 lica dva mjeseca 
(poslovi stručnog savjetnika sa mjesečnom naknadom 1.360 KM i poslovi ekonoma sa 
mjesečnom naknadom 450 KM) dok su 4 lica bila angažovane na mjesec dana (poslovi 
ekonoma, prenošenje namještaja i priprema prostorija za preuzimanje donacije EUPM-a sa 
naknadom od 500 KM).   

Preporučujemo da se uskladi angažovanje po osnovu ugovora o djelu samo za 
obavljanje poslova koji su van redovne nadležnosti Direkcije i u vezi s tim potrebno je 
izmijeniti interne Procedure o uslovima i kriterijima za angažovanje po osnovu 
ugovora o djelu u Direkciji. 
 
 

5.2.  Kapitalni izdaci 

 
Ukupni kapitalni izdaci ostvareni tokom 2012. godine iznose 896.290 KM. Izdaci se odnose 
na nabavku opreme (791.491KM) i nabavku građevina (104.799 KM).  
   

 
 Nabavka opreme 

 
Direkcija je tokom godine izvršila nabavku osam službenih vozila ukupne vrijednosti 394.400 
KM, policijske opreme u vrijednosti 224.017 KM te kompjuterske i uredske opreme u 
vrijednosti od 173.074 KM.  
 
 

 Nabavka građevina 
 
Direkcija je tokom godine izvršila nabavku policijskih kućica (21 komad) u vrijednosti 104.799 
KM. 
 
 
 

6.   Bilans stanja   
 
Ukupna aktiva Direkcije na dan 31.12.2012. godine iznosi 1.576.653 KM i odnosi se na 
novčana sredstva (46.822 KM), kratkoročna potraživanja (66.120 KM), kratkoročna 
razgraničenja (3.313 KM) i neotpisanu vrijednost stalnih sredstava (1.460.398 KM). 
 
 

 Stalna sredstva 
 
Stalna sredstva Direkcije evidentirana su u ukupnom iznosu od 5.682.367 KM, a sastoje se 
od građevina (132.013 KM), opreme (5.546.683 KM), opreme u pripremi (3.671 KM) i 
ispravke vrijednosti stalnih sredstava  (- 4.221.969 KM). Izvršen je popis stalnih sredstava na 
dan 31.12.2012. godine u kojem nisu utvrđene razlike između stvarnog i knjigovodstvenog 
stanja. 
 
 
Ukupna pasiva Direkcije na dan 31.12.2012. godine iznosi 2.765.690 KM i odnosi se na 
kratkoročne tekuće obaveze (163.781 KM), kratkoročna razgraničenja (1.145.169KM) i 
izvore sredstava (1.456.740 KM). 
 
U bilansu stanja iskazani su izvori sredstava u iznosu od 1.456.740 KM i u odnosu na 
iskazanu sadašnju vrijednost stalnih sredstava 1.460.398 KM manji su za 3.658 KM. Razlog 
tome je što nije izvršeno pravilno evidentiranje nastalih zavisnih troškova vezanih za vozilo 
koje će biti donirano u 2013. godini (izostavljeno je evidentiranje na izvorima sredstava konto 



 UURREEDD  ZZAA  RREEVVIIZZIIJJUU  IINNSSTTIITTUUCCIIJJAA  BBIIHH  

 

  
Izvještaj o finansijskoj reviziji Direkcije za koordinaciju policijskih tijela BiH za 2012. godinu 17 

 

511111) kako je propisano Pravilnikom o računovodstvu s računovodstvenim politikama i 
procedurama za korisnike budžeta institucija BiH.11  
 
Preporučujemo Direkciji da izvore sredstava uskladi sa neotpisanom vrijednošću 
stalnih sredstava.  
  

 
 Popis sredstava, obaveza i potraživanja  

 
Direkcija je 28.12.2012. godine donijela Odluku o popisu stalnih sredstava, novčanih 
sredstava, kratkoročnih potraživanja i kratkoročnih obaveza na dan 31.12.2012. godine. 
Rješenjem su imenovane popisne komisije (Centralna komisija, komisija za popis stalnih 
sredstava i komisija za popis novčanih sredstava, kratkoročnih potraživanja i kratkoročnih 
obaveza) i određeni rokovi za obavljanje posla i dostavljanje izvještaja. Gore navedene 
komisije su bile dužne Centralnoj popisnoj komisiji dostaviti izvještaje o popisu najkasnije do 
24.01.2013. godine a Centralna komisija je bila dužna sastaviti Elaborat o izvršenom popisu i 
isti dostaviti direktoru na saglasnost najkasnije do 25.01.2013. godine. Međutim utvrđeni 
rokovi nisu poštovani tako da je Izvještaj o popisu stalnih sredstava sačinjen 27.02.2013. 
godine, Izvještaj o popisu novčanih sredstava, kratkoročnih potraživanja i obaveza 
04.03.2013. godine dok je Centralna popisna komisija Izvještaj o popisu sačinila 04.03.2013. 
godine s tim da nije donijeta Odluka o usvajanju istog od strane direktora. 

 
Preporučujemo Direkciji da ubuduće pripremne radnje vezane za popis imovine kao i 
samo obavljanje popisa  provede pravovremeno i u rokovima određenim internim 
aktima s tim da rukovodstvo Direkcije usvoji Elaborat o popisu imovine, kako ne bi 
došla u pitanje pravovremena izrada godišnjeg izvještaja o izvršenju budžeta. 

 
Bilans stanja na dan 31.12.2012. godine prikazan je u Tabela II u prilogu izvještaja.  

 
 
 

7.   Javne nabavke  
 
Prema prezentovanim podacima Direkcije tokom 2012. godine izvršeno je 35 postupaka 
javnih nabavki, od toga 7 otvorena postupka, 1 po članu V, 6 konkurentskih postupaka i 21 
direktna postupka. Ukupna vrijednost zaključenih ugovora iznosi 2.362.227 KM.   
Postupcima revizije izvršen je uvid u sljedeće postupke nabavki iz tekućih izdataka za koje 
su zaključeni ugovori: otvoreni postupak nabavke policijskih uniformi u vrijednosti 796.411 
KM, otvoreni postupak za održavanje službenih automobila u vrijednosti 228.123 KM,  
konkurentski postupak nabavke auto guma u vrijednosti 25.608 KM, konkurentski postupak 
nabavke baterija za ručne radio stanice u vrijednosti 14.907 KM, direktni postupak nabavke 
grijalica i usisivača u vrijednosti 3.082 KM. 
Za nabavke iz kapitalnih izdataka izvršen je uvid u sljedeće postupke: otvoreni postupak 
nabavke policijskih kućica u vrijednosti 104.799 KM, otvoreni postupak nabavke vozila u 
vrijednosti 394.400 KM, otvoreni postupak nabavke kompjuterske, elektronske i mrežne 
opreme u vrijednosti 159.285 KM, policijske opreme prema članu V Zakona o javnim 
nabavkama BiH u vrijednosti 102.960 KM.  
 
Pregledom gore navedenih procedura nisu uočene nepravilnosti.  
 
 
 
 

                                           
11 Ministarstvo finansija i trezora BiH, broj 01-08-02-1-644-1/12 od 20.01.2012. godine 

 Efikasnost procesa javnih nabavki 
 
Direkcija je sastavila Plan javnih nabavki za 2012. godinu za tekuće i kapitalne izdatke, s tim 
da je plan za kapitalne izdatke više puta mijenjan zbog promijene namjenske strukture 
kapitalnih izdataka. Prema pregledu planiranih i provedenih postupaka javnih nabavki 
uočeno je da je određeni broj postupaka ponavljan i to: usluge servisiranja vozila, usluge 
smještaja, nabavka auto guma, nabavka baterija za ručne radio stanice, nabavka policijskih 
kućica, nabavka automobila, nabavka kompjuterske, elektronske i mrežne oprema i to u 
većini slučajeva iz razloga  što je  broj primljenih ponuda manji od tri ili nijedna od primljenih 
ponuda nije prihvatljiva, a u jednom slučaju na osnovu Rješenja Ureda za razmatranje žalbi 
po javnim nabavkama BiH. Također su poništeni određeni postupci nabavke i nisu okončani 
u tekućoj godini, a odnose se na: usluge smještaja, nabavku policijske uniforme-cipele, 
nabavku elektronske opreme, nabavku softvera, nabavku KDZ/PDZ opreme, nabavku 
telekomunikacione opreme jer je broj primljenih ponuda bio manji od tri ili nijedna ponuda nije 
dostavljena u određenom roku. U vezi sa pojedinim otvorenim i konkurentskim postupcima  
koji nisu okončani izvršene su nabavke putem direktnog sporazumijevanja u visini koja 
odgovara ovoj vrsti postupka. 

 
U cilju uspostavljanja što efikasnijeg sistema javnih nabavki potrebno je preduzeti 
dodatne aktivnosti  prilikom planiranja nabavki, sastavljanja tenderske dokumentacije 
u vezi tehničke specifikacije i kvalifikacionih kriterija kao i same evaluacije postupaka. 
Mišljenja smo da je potrebno uspostaviti praksu upravljanja i razvoja ljudskih resursa 
uključenih u proces javne nabavke. 

 
 

8.  Korespondencija 
 
Direkcija nije u ostavljenom roku dostavila komentare na Nacrt izvještaja o reviziji za 2012. 
godinu, tako da ovaj Izvještaj predstavlja konačan izvještaj bez korekcija u odnosu na Nacrt 
izvještaja o reviziji za 2012. godinu. 
 
 
 
 
 
 

Vođa tima za 
finansijsku reviziju 

 Rukovodilac Odjela za 
razvoj, metodologiju i  

kontrolu kvaliteta 
 

Nermin Hamzagić, viši revizor 
  

Dragoljub Kovinčić, viši revizor 
   
    
 
 
                 Članovi tima: 
   
      Nataša Timotija, viši revizor 
 
      Vlatko Malbašić, viši revizor 

III PRILOG 

 

FINANSIJSKI IZVJEŠTAJI I IZJAVA O ODGOVORNOSTIMA 

 
 
 
 
 
 
 
 
 
 
 
 
 
 
 
 
 
 
 



 

Međunarodni standard vrhovnih revizionih institucija (ISSAI 1580) predviđa da revizor treba da dobije odgovarajuću 
izjavu od rukovodstva institucije kao dokaz da rukovodstvo priznaje svoju odgovornost za objektivno prikazivanje 
finansijskih izvještaja saglasno mjerodavnom okviru finansijskog izvještavanja, te da je odobrilo izvještaje. 

 
Rukovodstvo Direkcije za koordinaciju policijskih tijela Bosne i Hercegovine (u 
daljem tekstu: Direkcija) dužno je da osigura da finansijski izvještaji za 2012. godinu 
budu izrađeni u skladu sa Zakonom o finansiranju institucija BiH (Službeni glasnik BiH 
broj 61/04, 49/09 i 42/12), Pravilnikom o finansijskom izvještavanju institucija BiH 
(Službeni glasnik BiH broj 33/07 i 16/10) i Pravilnikom o računovodstvu sa 
računovodstvenim politikama i procedurama za korisnike budžeta institucija BiH 
(Protokol Ministarstva finansija i trezora BiH broj 01-08-02-1-644-1/12 od 20.01.2012. 
godine). Rukovodstvo je također obavezno da postupa u skladu sa Zakonom o budžetu 
institucija BiH i međunarodnih obaveza BiH za 2012. godinu (Službeni glasnik BiH broj 
42/12) i pratećim uputstvima, objašnjenjima i smjernicama koje donosi Ministarstvo 
finansija i trezora BiH, kao i ostalim zakonima u Bosni i Hercegovini, tako da finansijski 
izvještaji daju fer i istinit prikaz finansijskog stanja Direkcije. 
 
 
Pri sastavljanju takvih finansijskih izvještaja odgovornosti rukovodstva obuhvataju 
garancije: 
 

 da je osmišljen i da se primjenjuje i održava sistem internih kontrola koji je 
relevantan za pripremu i fer prezentaciju finansijskih izvještaja; 

 

 da finansijski izvještaji ne sadrže materijalno značajne pogrešne iskaze; 
 

 da finansijski izvještaji sadrže sve relevantne podatke i analize izvršenja 
budžeta, kao i podatke o sistemu internih kontrola i realizaciji preporuka 
revizije. 

 

 da se u poslovanju primjenjuju važeći zakonski i drugi relevantni propisi; 
 

 
 
Rukovodstvo je također odgovorno za čuvanje imovine i resursa od gubitaka, pa 
stoga i za preduzimanje odgovarajućih mjera da bi se spriječile i otkrile pronevjere i 
ostale nezakonitosti. 
 
 
    
Datum, 07.03.2013. godine 
 
 

  

             Direktor 
 
        Himzo Selimović 
 
  

 
 
 
 
 
 

                                Izjava o odgovornostima rukovodstva   



 

 

Pregled rashoda budžeta za 2012. godinu 

Naziv institucije: Direkcija za koordinaciju policijskih tijela BiH 
 

     
Tabela I 

Opis 
Odobreni 

budžet 
Usklađivanja 

budžeta  

Ukupni 
budžet 
(2+3)     

Izvršenje   
budžeta 

Indeks 
5/4  

1 2 3 4 5 6 

1. Tekući izdaci 26.404.000 61.239 26.465.239 25.507.771 96 

Bruto plaće i naknade 18.840.000 0 18.840.000 18.499.082 98 

Naknade troškova zaposlenih 3.838.000 1.000 3.839.000 3.720.870 97 

Putni troškovi  1.248.000 8.641 1.256.641 1.152.178 92 

Izdaci telefonskih i pošt.usluga 122.000 16.790 138.790 138.790 100 

Izdaci za energiju i kom. usluge 260.000 86.306 346.306 326.698 94 

Nabavka materijala 1.201.000 0 1.201.000 973.497 81 

Izdaci za usl. prijevoza i goriva 377.000 17.127 394.127 366.240 93 

Unajmljivanje imovine i opreme 123.000 -70.000 53.000 7.020 13 

Izdaci za tekuće održavanje 220.000 0 220.000 211.781 96 

Izdaci za osiguranje 90.000 0 90.000 35.181 39 

Ugovorene usluge i druge usluge 85.000 1.375 86.375 76.434 88 

      2. Kapitalni izdaci 1133000 0 1.133.000 896.290 79 

Nabavka zemljišta 0 0 0 0   

Nabavka građevina 105.000 0 105.000 104.799 100 

Nabavka opreme 1.028.000 0 1.028.000 791.491 77 

Nabavka ostalih stalnih sreds. 0 0 0 0   

Rekonstrukcija i inves.održ. 0 0 0 0   

  
     3. Tekući grantovi 0 0 0 0   

      0     

      0     

      I Ukupno ( 1+2+3) 27.537.000 61.239 27.598.239 26.404.061 96 

II Prosječan broj zaposlenih 828     820   

      4. Novčane donacije     0 0   

            

            

      

      Rukovodstvo je ove izvještaje odobrilo 28.02.2013. godine. 
   

      

      

    
Direktor: 

 

      

    
Himzo Selimović 

 
 
 
 
 
 



 

 

                                      Bilans stanja na 31.12.2012. godine   

Naziv institucije: Direkcija za koordinaciju policijskih tijela BiH 
 

   
Tabela II 

Opis 31.12.2011. 31.12.2012. Indeks 3/2 

1 2 3 4 

1.Gotovina, krat.potraživanja, razgraničenja i zalihe 169.989 116.255 68 

Novčana sredstva  42.839 46.822 109 

Kratkoročna potraživanja 67.704 66.120 98 

Kratkoročni plasmani 0 0   

Interni finansijski odnosi 0 0   

Zalihe 0 0   

Kratkoročna razgraničenja 59.446 3.313 6 

2. Stalna sredstva  2.038.907 1.460.398 72 

Stalna sredstva 5.581.945 5.682.367 102 

Ispravka vrijednosti 3.543.038 4.221.969 119 

Neotpisana vrijednost stalnih sredstava  2.038.907 1.460.398 72 

Dugoročni plasmani 0 0   

Dugoročna razgraničenja 0 0   

UKUPNO AKTIVA (1+2) 2.208.896 1.576.653 71 

        

3. Kratkoročne obaveze i  razgraničenja 2.258.868 1.308.950 58 

Kratkoročne tekuće obaveze 213.701 163.781 77 

Kratkoročni krediti i zajmovi 0 0   

Obaveze prema zaposlenima 2.045.167 0 0 

Interni finansijski odnosi 0 0   

Kratkoročna razgraničenja 0 1.145.169   

4. Dugoročne obaveze i razgraničenja 0 0   

Dugoročni krediti i zajmovi 0 0   

Ostale dugoročne obaveze 0 0   

Dugoročna razgraničenja 0 0   

5. Izvori sredstava  2.038.907 1.456.740 71 

Izvori sredstava 2.038.907 1.456.740 71 

Ostali izvori sredstava       

Neraspoređeni višak prihoda/rashoda       

        

UKUPNO PASIVA (3+4+5) 4.297.775 2.765.690 64 

    Napomena: Pravilnikom o finansijskom izvještavanju institucija Bosne i Hercegovine, čl.8. stav 4., napomenuto je da 
bilans stanja budžetskih korisnika neće biti uravnotežen (aktiva jednaka pasivi) zbog programski uspostavljenog 
sistema Glavne knjige, dok će bilans stanja koji radi Ministarstvo finansija i trezora na nivou budžeta institucija 
Bosne i Hercegovine za tekuću godinu biti uravnotežen. 
 
Rukovodstvo je ove izvještaje odobrilo  28.02.2013. godine. 
 
                                                                                                                                                  
                                                                                                                                               

  
          Direktor: 

 

    

  
Himzo Selimović 

  


